
Efni:  Umsögn Nauthólsvík. Breyting á deiliskipulagi. 
 
 

   

 

 Isavia Innanlandsflugvellir vekja athygli á: 

 

1. Aðkoma að flugskýlum Landhelgisgæslu Íslands breytist.  Nauðsynlegt er að mati Isavia 
að teikna byggingar  að Nauthólsvegi 68 og 68b inn á deiliskipulagsuppdráttinn eða 
skýringaruppdrátt þannig að hægt sé að átta sig vel á breytingunni.  Nauðsynlegt er að 
tryggja að breytingin hafi ekki neikvæð áhrif á starfsemi Isavia eða Landhelgisgæslunnar 
en þarna er einnig akstursleið öryggistækja Isavia Innanlandsflugvalla að sjóskýli 
flugvallarins þar sem björgunarbátar eru geymdir. 
 

2. Skipulagsreglur Reykjavíkurflugvallar gilda á svæðinu og eru rétthærri deiliskipulaginu og 
því er nauðsynlegt að breyta skipulagsreglum Reykjavíkurflugvallar áður en 
deiliskipulagsbreyting getur tekið gildi. 
 

3. Isavia Innanlandsflugvellir þurfa að fá heimild Samgöngustofu til færslu öryggisgirðingar 
flugvallarins og breytingum á stærð flugvallarins.  Því þarf Isavia að fá upplýsingar um 
hnit/staðsetningu girðingar vegna tillögu að legu flugvallargirðingarinnar sem lagt er til 
að færa þannig að hægt sé að leggja málið fram gagnvart Samgöngustofu.   

 

       Virðingarfyllst  
Sigrún Björk Jakobsdóttir 

 
  

  



        
      Reykjavík, 31.10.2024 / ÞMS 

 

 

UMSÖGN 

 

Varðar: Nauthólsvík, breyting á deiliskipulagi vegna breytingar á legu Borgarlínu og 

stoppistöðvar hennar sem færist út af skipulagssvæðinu. 

 

Að lokinni auglýsingu er lögð fram að nýju tillaga umhverfis- og skipulagssviðs að 

breytingu á deiliskipulagi Nauthólsvíkur vegna breytingar á legu Borgarlínu og 

stoppistöðvar hennar sem færist út af deiliskipulagssvæðinu. Í breytingunni sem lögð er 

til felst breyting á legu Borgarlínu og stoppistöðvar hennar sem færist út af 

deiliskipulagssvæðinu. Borgarlína mun þvera Nauthólsveg og fara að stoppistöð við 

Háskólann í Reykjavík sem mun þjóna háskólasvæðinu og Nauthólsvík, samkvæmt 

uppdr. Landmótunar, dags. 21. maí 2024. Tillagan var auglýst frá 13. júní 2024 til  og 

með 26 júlí 2024. Eftirtaldir sendu athugasemdir: Landhelgisgæsla Íslands, dags. 26. júní 

2024 og Isavia Innanlandsflugvellir, dags. 19. júlí 2024. 

Tillagan var auglýst frá 13. júní 2024 til og með 26. júlí 2024. 

 

Umsagnir bárust frá eftirtöldum aðila: 

Landhelgisgæsla Íslands, dags. 26. júní 2024. 

Isavia Innanlandsflugvellir, dags. 19. júlí 2024. 

 

 

SAMANTEKT: 

Almennt ganga athugasemdir hagsmunaaðila út á: 

• Staðsetning lóðar og bygginga Landhelgisgæslunnar kemur ekki skýrt fram á 

teikningu með breytingartillögu. 

• Tryggja þarf sérstaklega greiðfært og haftalaust aðgengi að flugskýlum 

stofnunarinnar á Reykjavíkurflugvelli. 

• Nauðsynlegt er að teikna byggingar að Nauthólsvegi 68 og 68b inn á 

deiliskipulagsuppdráttinn eða skýringaruppdrátt þannig að hægt sé að átta sig vel 

á breytingunni. 

• Skipulagsreglur Reykjavíkurflugvallar gilda á svæðinu og eru rétthærri 

deiliskipulagi og því er nauðsynlegt að breyta skipulagsreglum 

Reykjavíkurflugvallar áður en deiliskipulagsbreytingin getur tekið gildi. 

 

 

 



ALMENNT YFIRLIT BREYTINGA: 

- Ný lega Borgarlínu fer lítillega út fyrir skilgreint svæði Borgarlínu í gildandi 

deiliskipulagi og er svæðið aðlagað legu Borgarlínu samkvæmt nýjustu 

hönnunargögnum. Lega hjóla- og göngustíga breytist til samræmis og landfylling 

stækkar sem nemur um 160 m2. 

- Lóðarmörk lóðar a7 og lóð a6 fyrir spennistöð hliðrast vegna legu Borgarlínu og 

lóð a6 stækkar til að gera ráð fyrir stækkun spennistöðvar. Lagnakvaðir eru 

sýndar á reitnum. 

- Afmarkaður er reitur innan lóðar og byggingarreits a7 fyrir hús 

Sportkafarafélagsins sem færist til innan deiliskipulagssvæðisins vegna legu 

Borgarlínu. Kvöð er um aðgengi að húsi Sportakafarafélagsins frá bílastæði. 

Hámarksfjöldi bílastæða á lóð a7 fer úr 20 í 30 stæði. 

- Lega öryggisgirðingar flugvallar færist til og deiliskipulagsmörk sem liggja í 

girðingunni sömuleiðis. Skipulagssvæðið minnkar við þetta um 5004 m2. Þá er 

3m betra breytt öryggissvæði meðfram girðingunni fært inn á uppdrátt. 

 

Efnislegar athugasemdir sem bárust eru eftirfarandi: 

 

Landhelgisgæsla Íslands 

 
 

Athugasemd Landhelgisgæslunnar: Staðsetning lóðar og bygginga 

Landhelgisgæslunnar kemur ekki skýrt fram á teikningu með breytingartillögu en svo 

virðist sem breytingartillagan nái til aðkomu að flugskýlum Landhelgisgæslunnar á 

Reykjavíkurflugvelli. 



Svar skipulagsfulltrúa: Ekki er þörf á því að bregðast við þessari athugasemd. 

Samkvæmt skipulagstillögu hliðrast aðkoman að lóð Landhelgisgæslunnar um ca. 20 

metra til norðurs. Þar sem einungis er um að ræða breytta aðkomu lóðar sem hefur ekki 

áhrif á staðsetningu bygginga innan aðliggjandi deiliskipulagsáætlunar, er ekki þörf á því 

að tilgreina sérstaklega staðsetningu og afmörkun hluta bygginga á lóðinni. Jafnframt er 

mikilvægt að breytingar í deiliskipulagstillögunni séu afmarkaðar skýrt og rökrétt. Ef 

byggingar í aðliggjandi deiliskipulagsuppdrætti eru sýndar og afmarkaðar í heild sinni er 

þörf á því stækka mælikvarða breytingar sem kemur niður á skýrleika þessarar tilteknu 

breytingar. 

Ábending Landhelgisgæslunnar: Landhelgisgæslan bendir á mikilvægi þess að 

breytingin hafi ekki neikvæð áhrif á lóð, byggingar og aðkomu að byggingum þar sem 

flugstarfsemi Landhelgisgæslunnar er starfrækt að Nauthólsvegi 68 og 68b. 

Svar skipulagsfulltrúa: Breytingin mun ekki hafa neikvæð áhrif á lóð, byggingar eða 

aðkomu að því er viðkemur starfsemi Landhelgisgæslunnar. Þvert á móti mun, með 

breyttri legu Borgarlínu, ekki koma til þess að Borgarlínan þveri aðkomuveg að lóð 

Landhelgisgæslunnar. 

Þess ber jafnframt að geta að lega girðingar við aðkomu að lóð Landhelgisgæslunnar 

hefur verið aðlöguð skipulagsmörkum í nv-horni deiliskipulagsáætlunarinnar. 

Ábending Landhelgisgæslunnar: Tryggja þarf sérstaklega greiðfært og haftalaust 

aðgengi að flugskýlum stofnunarinnar á Reykjavíkurflugvelli svo að skjót för 

áhafnameðlima á bakvakt í bráðaútköll sé tryggð. 

Svar skipulagsfulltrúa: Deiliskipulagsbreytingin mun ekki hafa neikvæð áhrif á greiðfærni 

og aðgengi að flugskýlum Landhelgisgæslunnar. Þvert á móti má áætla að aðgengi að 

flugskýlum Landhelgisgæslunnar verði greiðfærara þar sem Borgarlínan mun ekki þvera 

aðkomuveg að lóðinni. 

Isavia Innanlandsflugvellir 

 



Athugasemd Isavia: Nauðsynlegt er að teikna byggingar að Nauthólsvegi 68 og 68b inn 

á deiliskipulagsuppdráttinn eða skýringaruppdrátt þannig að hægt sé að átta sig vel á 

breytingunni. 

Svar skipulagsfulltrúa: Ekki er þörf á því að bregðast við þessari athugasemd. Vel er 

hægt að átta sig á breytingunni þó svo að hluti bygginga að Nauthólsvegi 68 og 68b, 

sem tilheyra aðliggjandi deiliskipulagsáætlun, séu ekki sýndar á uppdrætti. Til 

glöggvunar er þó sýnd og afmörkuð lega þjónustuvegar flugbrauta Reykjavíkurflugvallar. 

Sýnt þótti að betur færi á að afmarka með góðum hætti þær skráðu og horfnu minjar 

sem eru á svæðinu.  

Athugasemd Isavia: Nauðsynlegt er að tryggja að breytingin hafi ekki neikvæð áhrif á 

starfsemi Isavia eða Landhelgisgæslunnar en þarna er einnig akstursleið öryggistækja 

Isavia Innanlandsflugvalla að sjóskýli flugvallarins þar sem björgunarbátar eru geymdir. 

Svar skipulagsfulltrúa: Deiliskipulagsbreytingin mun ekki hafa neikvæð áhrif á starfsemi 

né akstursleiðir Isavia og Landhelgisgæslunnar. Breytingin stuðlar að bættu kerfi 

almenningssamgangna á svæðinu og bættu aðgengi að lóðum. 

Athugasemd Isavia: Skipulagsreglur Reykjavíkurflugvallar gilda á svæðinu og eru 

rétthærri deiliskipulagi og því er nauðsynlegt að breyta skipulagsreglum 

Reykjavíkurflugvallar áður en deiliskipulagsbreytingin getur tekið gildi. 

Svar skipulagsfulltrúa: Núgildandi skipulagsreglur Reykjavíkurflugvallar voru settar í tíð 

eldri laga um loftferðir og gilda ekki út fyrir flugvallarsvæðið. Þessi breyting sem hér um 

ræðir fer ekki inn á það svæði sem núgildandi skipulagsreglur flugvallarins taka til 

(svæðið stækkar til suðausturs og minnkar skipulagssvæði Nauthólsvíkur sem því 

nemur) svo þessi breyting felur ekki í sér neinar breytingar á þeim reglum. Það er því 

ekki þörf á að bíða eftir uppfærslu skipulagsreglna flugvallarins auk þess sem lög um 

loftferðir gera ráð fyrir því að þegar nýjar skipulagsreglur hafi verið settar hafi 

sveitarfélagið 4 ár til að samræma sínar áætlanir, reynist þörf á því. 

Athugasemd Isavia: Isavia Innanlandsflugvellir þurfa að fá heimild Samgöngustofu til 

færslu öryggisgirðingar flugvallarins og breytingum á stærð flugvallarins. Því þarf Isavia 

að fá upplýsingar um hnit/staðsetningu girðingar vegna tillögu að legu 

flugvallargirðingarinnar sem lagt er til að færa þannig að hægt sé að leggja málið fram 

gagnvart Samgöngustofu. 

Svar skipulagsfulltrúa: Brugðist hefur verið við þessari athugasemd og hafa upplýsingar 

um hnit/staðsetningu flugvallargirðingarinnar verið komið á framfæri til Isavia. 

 

Niðurstaða: 

Lagt er til að uppfærð tillaga að breytingu á deiliskipulagi Nauthólsvíkur verði samþykkt. 

 

f.h. skipulagsfulltrúa Reykjavíkur, 

Þórður Már Sigfússon, skipulagsfræðingur SFFÍ og verkefnastjóri. 

